Образец бр. 2
Иницијална проценка на влијание на регулативата за Предлог Законот за управување со електрина и електронска опрема и отпадна електрична и електронска опрема
Чекор 1: Опис на проблемите, целите што ќе се остварат со нивно решавање и можните опции за решавање на проблемите
1. Опис на проблемите
Произвидството на електрична и електронска опрема е една од најбрзите растечки области на преработувачката индистрија во западниот свет како и во државите кои се приклучуваат во Европска Унија. Технолошката иновација и пазарната експанзија придонесува да се забрза процесот на замена на опремата кај потрошувачите, што влијае на количината на настанување на отпад од електрична и електронска опрема и во Република Македонија.
Брзиот пораст на отпадот од електрична и електронска опрема е загрижувачки. Во 1998 година во ЕУ се генерирале 6 милиони тони отпад од електрична и електронска опрема ( од кои 4% комунален отпад), а оценката за Република Македонија е дека во 2009 година се генерирале околу 12.000 тони отпад од електрична и електронска опрема. Се очекува  зголемување на обемот на отпад од електрична и електронска опрема за најмалку 3-5% годишно. Република Македонија има големи проблеми со управувањето со отпад од електрична и електронска опрема како што се: електричната и електорнската опрема предизвикува големи еколошки проблеми во делот на управувањето со отпадот затоа што пред-третманот не е правилен и не е согласно стандардите за третман на отпадната елeктрична и електронска  опрема.  Во Република Македонија во моментов повеќе од 90%  од отпад од електрична и електронска опрема завршува  на директно депонирање без никаков третман кој има големо влијание врз животната средина и здравјето нас луѓето.
2. Опис на целите што се планираат да се постигнат со решавање на проблемите
Предложениот нацрт-закон ќе придонесе за заштита на човековото здравје и животната средина. Главните цели на овој нацрт-закон се: 
-  намалување до најмало можно ниво на негативното влијание на отпадната електрична и електронска опрема  врз животната средина и врз човековото здравје, и
-  унапредување на стандардите за заштита на животната средина од страна од страна на  производителите, трговците, и крајните косисници  во текот на  животниот циклус на производите,  а особенио при преработка и отстранување на отпадната електрична и електронска опрема.  
 Покрај горенаведените цели во согласност со начелото на одржлив развој со законот се очекува да се  постигнуваат и  следните цели: 

1) спречување на создавање и фрлање на отпадната електрична и електронска   опрема;

2)  постигнување на  високо ниво на повторна употреба, рециклирање и други видови на преработка на отпадната  електрична и електронска опрема, како и намалување на  отсранувањето  на отпадот депонии;

3) обезбедување услови за воспоставување и развој на пазар на повторна употреба, рециклирање и други начини на преработка на отпадната електрична и електронска опрема, и

4) да се обезбеди еднаква положба на пазарот меѓу домашните и странските правни и физички лица и да се избегнат и отстранат трговските бариери кои можат да го нарушат пазарот.

Предложениот нацрт-закон го регулира и ограничувањето на употреба на одредени опасни супстанции во електричната и електронската опрема, затоа што опасните супстанции  предизвикуваат сериозни проблеми во фазата на управување со отпадот, како што е  случајот со  оловото, живата, кадмиумот, хексовалентниот хром и некои бромови забавувачи на горење на пламен. 
3. Идентификација на можни решенија (опции)
Опција 1: Не прави ништо. Опцијата „не прави ништо“ се користи како параметар за споредба на трошоците и користите од останатите опции (baseline). 

Опција2: Донесување на Закон за управување со електрична и електронска опрема и отпадна електрична и електронска опрема со единствена цел за одделно собирање и повторна употреба или рециклирање на цела отпадна опрема. Оваа опција опфаќа формирање на колективен систем за собирање и управување со опадна опрема основан од страна на производителите коишто пуштаат на пазарот во Република Македонија електрична и електронска опрема, поставување на обврска за собирање на цела отпадна опрема од страна на производителите на електрична и електронска опрема, формирање на колективни правни лица за постапување со отпадна опрема, поставување на  цели на количини за собирање на отпадна опрема од домаќинствата , како и цели за преработка на отпадната електрична и електронска опрема , односно  за повторна употреба или рециклирање на овој отпад како и отстранување на остатоците од преработката, забрана за производство и продажба на електрична и електронска опрема кои содржат штетни супстанции како и забрана за фрлање на отпадна опрема заедно со комуналниот отпад и сл. 

Опција 3: Донесување на Закон за управување со електрична и електронска опрема и отпадна електрична и електронска опрема со единствена цел за собирање и цели за преработка односно повторна употреба или рециклирање на вкупната отпадна опрема. Оваа опција опфаќа формирање на јавно правно лице формирано од државата кое ќе биде задолжено за собирање и управување со отпадната опрема. Ова јавно претпријатие би било одговорно за постапувањето со отпадната опрема, со тоа што производителите ќе треба за секоја  количина на електрична и електронска опрема пуштена на пазар во Република Македонија да плаќаат определен надоместок.

Чекор 2: Идентификација на трошоци, придобивки и влијанија 
Предложено решение (опција):
Според направената анализа за решавање на горенаведените проблеми преферирано решение е Опцијата 2 . 
Опис: Опцијата 2 предвидува Донесување на Закон за управување со електрична и електронска опрема и отпадна електрична и електронска опрема со единствена цел за собирање и цели за преработка односно повторна употреба или рециклирање на цела отпадна опрема. Оваа опција опфаќа формирање на колективен систем за собирање и управување со опадна опрема основан од страна на производителите коишто пуштаат на пазарот во Република Македонија електрична и електронска опрема, поставување на обврска за собирање на цела отпадна опрема од страна на производителите на електрична и електронска опрема, формирање на колективни правни лица за постапување со отпадна опрема, поставување на цели на количини за собирање на отпадна опремаод домаќинствата , цели за преработка односно повторна употреба или  рециклирање на овој отпад, забрана за производство и продажба на електрична и електронска опрема која содржат штетни супстанции, како и  забрана за фрлање на отпадна опрема заедно со комуналниот отпад и сл. 

1. Влијанија
Отпадот од електрична и електронска опрема е коплексна мешавина на материјали и компоненти. Во комбинација со постојаниот развој на нови материјали и хемикалии има големо влијание на животната средина, што доведува до зголемување на проблемот кај управувањето со отпадот. Состојбата на  отпадот од електрична и електронска опрема се разликува од состојбата со комуналниот отпад од повеќе причини.
Брзиот пораст на отпадот од електрична и електронска опрема е загрижувачки. Во 1998 год. во ЕУ се генерирале 6 милиони тони отпад од електрична и електронска опрема ( од кои  4% комунален отпад), а оценката за Република Македонија е дека во 2009 год. се генерирале околу 12.000 тони отпад од електрична и електронска опрема. 

Се очекува  зголемување на обемот на отпадот од електрична и електронска опрема најмалку 3-5% годишно. Тоа значи дека за 5 години ќе има  зголемување на отпадот од електрична и електронска опрема  од 16-18%, а за 12 години износот ќе биде двојно поголем.

Порастот за Република Македонија ќе биде малку побавен, од причина што поради помал приход на населението, старата електрична и електронска опрема нема да биде заменета со нова, така да во 2020 година отпадот од електрична и електронска опрема се очекува да  се зголеми на 16.000 тони (8 кг/ по жител) или за околу 33% во однос на 2009.

Како таков отпадот од електрична и електронска опрема има негативни влијанија врз животната средина и здравјето на луѓето тоа:

- поради опасните содржини, електричната и електорнската опрема предизвикува големи еколошки проблеми во делот на управувањето со отпадот, доколку пред-третманот не е правилен.  Состојбата во управувањето со отпадната електрична и електронска опрема во Република  Македонија во моментов е следната:

- повеќе од 90%  од отпадот од електрична и електронска опрема завршува  на  депонија, 
- голем број на различни загадувачи содржани во мешани комуналниот отпад доаѓа од отпадот од електрична и електронска опрема;
- теретот на животната средина поради производство на електрични и електронски производи  (“еколошки багаж”) далеку ги надминува трошоците на животната средина, отколку  производството на отпаден материјал кој се состои од фракциите на  другиот  дел на комуналниот отпад. 
Како резултат на тоа, подобрувањето на рециклирањето на  отпадот од електрична и електронска опрема треба да биде главен фактор во зачувувањето на ресурсите, особено на  енергетските.

Во поглед на внатрешниот пазар и на пазарот на земји кои се во процесот на приклучување кон ЕУ, меѓусебно неусогласените националните пристапи на управувањето со отпадот од електрична и електронска опрема може да предизвикаат појава на разни проблеми како што се:
· различни националната политика за управување со отпадот од електрична и електронска опрема  ја попречуваат ефикасноста на националните политики за рециклирање, како  прекуграничното движење  на отпадот од електрична и електронска опрема, на поевтини системи за управувањето со отпадот,
· различните национални имлементации на начелото на одговорност на производителот ќе доведе до значителни разлики во финансискиот товар на операторите (производителите и увозниците на електрична и електронска опрема),
· различните националните барања во однос на забраната за користење на специфични  супстанции, може да предизвикаат имликации во трговијата со електричната и електронската опрема.


Со цел за адекватно решавање на еколошките проблеми поврзани со моменталните  методи на третман и отстранување на отпад од електрична и електронска опрема , се смета дека е соодветно, и во Македонија  да се воведат мерки кои се еднакви на мерките на ниво на ЕУ, кои се наменети првенствено да се спречи создавањето на отпадот од електрична и електронска опрема и  негова повторна употреба, рециклирање или на друг начин за преработка на отпад и да се намали ризикот и влијанието врз животната средина од  третманот, преработката  и отстранувањето на  отпадот од електрична и електронска опрема.

1.1 Влијанието врз животната средина и здравјето на луѓето  
Влијанието на отпадот од електрична и електронска опрема на животната средина зависи и од видот на отпадот од електрична и електронска опрема и од начинот на кој се третира. Околу 50% од масата отпадот од електрична и електронска опрема се состои од необоени метали, главно од челик. Собирање и рециклирање на овој материјал обично постигнува заштеда од 74% енергија, 76% загадување на водата и 86% загадување на воздухот во однос на примарното производство на челик.
Потенцијалните влијанија врз животната средина како резултат на управувањето со отпад од електрична и електронска опрема варираат во зависност од опремата. Потенцијалните влијанија се емисиите на токсични супстанции, како и неефикасно користење на материјалите и енергијата. 
Главните климатски влијанија произлегуваат како резултат на ослободување на Клоро флоро јаглерод (во натамошен текст CFC) при несоодветен третман на уредите за ладење и замрзнување, како и од непотребно користење на енергија (CO2), кога не е реализирана заштеда на енергија од рециклираните материјали. Со актуелните трендови, ослободувањето на стакленички гасови од опрема за ладење и замрзнување ќе биде околу 35 милиони тони на CO2, еквивалент во годината 2011 година, со монетарна вредност на штета од околу 1 милијарда евра годишно. Ослободувањето на стакленички гасови од опрема за ладење и замрзнување према проценката за периодот 2011-2020 паѓа секоја година до релативно ниско ниво во 2020 година. Овој пад доаѓа од забраната на користење на CFC во опремата за ладење и замрзнување.
Сите потенцијални влијанија можат да бидат добро управувани, ако отпадот од електрична и електронска опрема одделно се  собира и обработува во постројките за обработка на отпадот од електрична и електронска опрема.
Отпадот од електрична и електронска опрема содржува разни елементи кои се многу штетни за животната средина и здравјето на луѓето. Меѓу најприсутните се следните елементи:  

1.1.2  Олово

Оловото може да го оштети централниот и периферниот нервен систем на човекот. Ефекти на ендокриниот систем беа регистрирани. Покрај тоа, олово негативно може да влијае на кардиоваскуларниот систем и бубрезите. Оловото се акумулира во животната средина и има високи акутни и хронични токсични ефекти врз растенијата, животните и микроорганизмите.
Во согласност со прописите од областа на хемикалии со кои се регулира класификацијата и етикетирањето на опасни супстанции, оловото се класифицирани во следниве класи на супстанции:

- Р20/22 штетни при вдишување и при проголтување, .........................
- Р33 опасна, поради кумулативните ефекти. ...........................................
Искористената електроника е причина за 40% од оловото, пронајдено во депонии. Главната загриженост во однос на присуството на олово во депониите е можноста да предизвика загадување на подземните води и резервоарите со вода за пиење.
1.1.3  Кадмиум

Кадмиумот е класифициран како токсичен со можен ризик од неповратни ефекти по човековото здравје. Кадмиум и  соединенијата од кадмиум се акумулира во човековото телото, особено во бубрезите, па со текот на времето може да доведе до сериозни оштетувања. Кадмиум се апсорбира со дишење, но исто така е можно да се внесе преку храната. Кадмиумот може лесно да се наталожи во количини кои предизвикуваат симптоми на труење. Со продолжена изложеност на кадмиум хлорид може да се предизвика рак. Кадмиум покажува опасност од кумулативни ефекти во животната средина поради акутна и хронична токсичност.
Во согласност со прописите од областа на хемикалии,  со кои се регулира класификацијата и етикетирањето на опасни супстанции, кадмиум се класифицира во следниве класи на супстанции:
· Р23/25 токсични со вдишување, при проголтување,

· Р33 опасни од кумулативни ефекти,

· Р40 можен ризик на неповратни ефекти.
1.1.4  Жива
Неорганската жива во водата на дното на седиментите се трансформира во метил жива. Метилот на  живата лесно се акумулира во живите организми и се концентрира низ синджирот на исхрана преку рибата. Метилот на жива има хронични ефекти, и предизвикува оштетување на мозокот.

Во согласност со прописите од областа на хемикалии, со кои се регулира класификацијата и етикетирањето на опасни супстанции, живата се класифицирани во следниве класи на супстанции:

- Р23/24/25 токсични со вдишување, при контакт со кожата и ако се проголта.
- Р33 опасни од кумулативни ефекти.
Во согласност со прописите од областа на хемикалии,  со кои се регулира класификацијата и етикетирањето на опасни супстанции, алкалите на жива и неорганските соединенија, се распоредуваат во следниве класи на супстанции:
- Р26/27/28 многу токсичен од вдишување, при контакт со кожата и ако се проголта,
- Р33 опасни од кумулативни ефекти. ..................................................................
Се проценува дека 22% од годишната потрошувачка на жива во светот се користи во електрична и електронска опрема.

1.1.5  Шестовалентен хром 
Шестовалентниот хром лесно може да помине преку мембраните на ќелиите. Соодветно на тоа, шестовалентниот хром лесно се апсорбира и произведува различни токсични ефекти во ќелиите. Така, шестовалентниот хром се смета за значаен ризик за животната средина во индустријализираните земји. Покрај тоа, шестовалентниот хром предизвикува многу јаки алергиски реакции. Ниските концентрации на шестовалентниот хром во животната средина може да доведат до зголемување на алергии. Астматичен бронхит е уште една алергиска реакција поврзана со шестовалентниот хром. Шестовалентниот хром се смета за генекотоксичен, потенцијално штетен за ДНК.

Покрај тоа, соединенијата со шестовалентниот хром се претпоставува дека се токсични за животната средина. Што се однесува на можната изложеност, шестовалентниот хром кој се  содржи во отпадот може лесно да се исцеди од депониите кои не се правилно запечатени. За време на согорувањето на отпадот шестовалентниот хром испарува преку пепелот кој се разлетува. Шестовалентниот хром од летечкиот пепел  лесно се раствара во вода. Постои мислење меѓу научниците, дека отпадот кој содржи хром не треба да се гори.
1.1.6   Бромовани успорувачи на горење на пламенот  
Бромовани успорувачи на горење на пламенот редовно се користат во електронски производи како средство за обезбедување  на заштита од запалување. Бромовани успорувачи на горење на пламенот се користат воглавно во производството на четири програми производи на електрична и електронска опрема: 
· во печатарските кола, 
· компоненти како што се конектори, 
· во пластичните покривки и 
· кабловите.
Една од главните цели на овој предлог закон е да се пренасочи отпадот од електрична и електронска опрема од отстранување и да се зголеми рециклирањето на овој  отпад. Ова е особено точно за пластиката, што претставува 20% од составот на отпадот од електрична и електронска опрема. Една од главните пречки за рециклирање на таа фракција е ризикот од појава на диоксини и фурани при процесот на рециклирање на некои бромовани успорувачи на горење на пламенот. 
Покрај тоа, високи концентрации на полибромирани дифенил етери (во натамошен текст PBDE) се наоѓа во крвта на работниците кои работат во постројките за рециклажа. Повеќе научни опсервации укажуваат на тоа дека PBDE дејствува на ендокриниот систем.
Присуството на полибромирани бифенили (во натамошен текст PBB) во примероци на животните на  Арктикот покажува широка географска дистрибуција. Главни познати точкасти извори се познати ПББ постројки и депонии. PBB се речиси нерастворливи во вода и, пред сè, се наоѓаат во седиментите на  контаминирани езера и реки. PBB  200 пати повеќе се растворливи во водата која се цеди од депонијата отколку во дестилирана вода. Ова може да доведе до поширока дистрибуција на ПББ во животната средина. Кога PBB ќе се испушти во животната средина, тие можат да  влезат во синџирот на исхрана. PBB беа откриени во риби од неколку региони. Консумирањето на рибата е извор на ПББ трансфер на цицачи и птици.

1.2  Економско влијание

Вкупните економски трошоци (освен економските трошоци за еколошка штета) се трошоци направени при собирање, обработка, рециклирање и депонирање на отпадот за електрична и електронска опрема. Како што количината на настанатиот отпадот од електрична и електронска опрема се зголемува и севкупните трошоци на управување со отпад од електрична и електронска опрема исто така ќе се зголемат но веројатно не пропорционално. Економијата на обем кај собирањето и третманот веројатно ќе ги намали трошоците по тон. Исто така, технолошки развој при операцијата на третман веројатно ќе продолжи да ги намалува трошоците на обработка. 

Составот на трошоците: 
· трошоци на потрошувачите, на јавните власти или во малопродажниот сектор за собирање на отпадот од електрична и електронска опрема;

· трошоците за транспорт на отпадот од електрична и електронска опрема до центрите за обработка во земјата и во странство;
· трошоци за обработка, подготовка за повторна употреба, преработка, процесот на рециклирање и трошоците на складирање на преостанатата фракција; 

· дополнителни трошоци (за контрола, известување, управување);

· трошоци на општеството за некласифицираните фракции на отпадот од електрична и електронска опрема (отстранување и за согорување)......................................................................
Овие трошоци вклучуваат трошоци за организациски, административни трошоци, трошоци на дистрибутерите и производителите во формирањето и работата на логистичките системи. Поред тоа треба да се додадат административните трошоци од  пријавувањето и етикетирањето од страна на производителот. 

...............................................................................................
Нето вкупните трошоци (се однесува на првите четири точки наведени погоре) за дел од отпадот од електрична и електронска опрема кој е пријавен како одделно собран отпад и третиран  во 2005  (2.6Мт) се проценува дека изнесува  0,94 милијарди евра (358 евра / т). Оваа бројка се базира на трошоците на материјалите во 2005 година и ги изразува трошоците што произлегуваат од Директивата на Европската Унија за отпадот од електрична и електронска опрема. Трошоците за превоз од потрошувачите до собирните центри не се вклучени. Составот на трошоците е: 
· трошоци за собирање (17%), 
· логистика (29%), 
· третман  (33%) и 
· други дополнителни трошоци (21%). 

Врз основа на претпоставки за собирањето и за дестинациите на  отпадот од електрична и електронска опрема, сегашната цена за уделот, кој не е пријавен може да се проценува. Претпоставувајќи дека трошоците за логистика и собирање остануваат исти, дека нема дополнителни трошоци  и дека цената на преработка е многу пониска од цената за преработка во согласност со Директивата на Европската Унија за отпадот од електрична и електронска опрема, овие трошоци се проценуваат на максимум од 1,2 милијарди евра, со што вкупните нето трошоците за 2005 година се околу 2,1 милијарди евра.
За Република Македонија може во смисол на еднакви претпоставки, кои се применуваат во Европската унија, да се оцени дека во 2020 година вкупните нето годишни трошоци на управување со отпадот од електрична и електронска опрема ќе бидат за 16.000 тони создаден отпадот од електрична и електронска опрема околу 3,9 милиони евра.
 ........................................................... 
Економско влијание на повторната употреба 

Врз основа на искуствата во ЕУ остварената стапка за обновување на електрична и електронска опрема е многу ниска  (2% од искористените уреди) а активностите за повторно користење усмерени се на обновување на машините за перење и ИТ опремата, или за фрижидери. 


За други уреди, обично 5-10% од собраната опрема се утврди дека е за повеќекратна употреба.
......................................................................................
1.3 Социјално влијание
Вработување

Материјалот за рециклирање од отпадот генерира 5-7 пати повеќе работни места,  отколку што е потребно при горењето, и 10 пати повеќе работни места одколку што е потребно за отстранување во депониите.

 
Во стратегија на ЕУ за превенција и рециклирање на отпадот се смета дека за управување со отпадот и рециклирање на секторот во ЕУ обезбедени се 1,2-1,5 милиони работни места.
Иако постојат ограничени податоци за вработување со ефектите на Директивата на Европската Унија за отпадот од електрична и електронска опрема, приходите од собирање и расклопување отпадот од електрична и електронска опрема често се споменува како добар бизнис и можност за луѓето кои се загрозени на пазарот на трудот.

Раните претпоставки зборуваат за 3870 работни места, кои се создадени врз основа на примена на Директивата за отпад од електрична и електронска опрема во Германија. Во Литванија, беше проценето дека се создадени 290 работни места. Покрај тоа, дополнителното вработувањето во администрацијата е сведена на минимум со воведувањето на колективната шема. Во меѓувреме, организацијата за колективна шема доведе до значителна консолидација на секторот на рециклирање со раселување на малите организации, вклучувајќи ја и социјалната организација. Губењето на работни места во овие мали организации  веројатно било компензирано со зголемување на вработувањето во големи фирми кои се занимаваат со дополнителни дејности во врска со третманот на отпадот од електрична и електронска опрема.
Социјалното влијание поради повторната употреба

Повторна употреба на отпадот од електрична и електронска опрема има позитивна општествено влијание. Најпознатата  мрежа “Rreuse” има околу 17.000 луѓе во општествената организации кои собираат, поправаат и преработуваат околу 300.000 тони опрема во околу 1.200 оперативни центри. За помалку вредни фракции или за повторна употреба со ниски приходи, повторната употреба на електричната и електронската опрема настојуват да се започне од страна на добротворни организации кои вработуваат и обучуваат неквалификувани луѓе. Секторот вработува 40.000 луѓе и ангажира 110.000 доброволци во Европа, од кои голем дел работат  само на отпадот од електрична и електронска опрема. Овој сектор вработува обично луѓе кои се долгорочно невработени, или хендикепирани или проблематични луѓе. Со оглед на големината на нивниот удел на пазарот, се смета дека ова е значаен сектор за вработување на лица со ограничени можности да се вработат на друго место.
Повторната употреба на отпадот од електрична и електронска опрема обезбедува високо квалитетни производи по поволни цени и овозможува на луѓето со ниски примања да си го подигнат животниот стандард и да учествуваат во општествените активности, особено во ИТ секторот, премостувајќи го “дигиталниот јаз”, или снабдување со потребните средства за комуникација за комерцијални или културни намени. 
............................................................................................... . 

2. Трошоци 
- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.
Законот  предвидува воведување на нови формалности за правните лица:
· за производителите – идентификација односно означување на произведената, односно увезената количина на електрична и електронска опрема, 
· за колективните правни лица кои ќе воспостават систем за собирање на отпадот од електрична и електронска опрема; 
· обврска да обезбедат дозволи за воспоставување на систем со инфраструктура за собирање, чување и третман на отпад, 
· извештај за увоз и извештај за продажба на електрична и електронска опрема,
· за колективните правни лица кои ќе воспостават систем за собирање на отпадот од електрична и електронска опрема, извештај за собран отпад од електрична и електронска опрема по категории и нивен понатамошен третман.
- Дали опцијата ќе предизвика иницијални и континуирани трошоци за министерствата, другите органи на државната управа? Ако да, образложи ги трошоците.
Законот предвидува иницијални и континуирани трошоците за Министерството за животна средина и просторно планирање како што се:
· воспоставување на служба за регистрирање на производителите на електрична и електронска опрема,
· воспоставување на одделение кое ќе работи на издавање дозволи на колективните правни лица и самостојни постапувачи за собирање на отпад од електрична и електронска опрема, следење на пријавените количини и остварување на целта за собирање и целите за преработка,
· воспоставување на информативен систем,
· вршење на инспекциски надзор од страна на  Државниот инспекторат за животна средина. 
- Дали опцијата ќе предизвика иницијални трошоци за правните или физичките лица? Ако да, образложи ги трошоците.
Законот  предвидува иницијалне трошоците за правните или физичките лица:
· за производителите – воспоставување на систем за самостојно управување со отпад од електрична и електронска опрема, односно склучување на договор со колективно правно лице кое има дозвола за управување со отпад од електрична и електронска опрема да ја врши таа работа. Од ова се ослободуваат малите производители, 
· за трговците и поседувачите- обезбедување на места за преземање и поставување на садови за собирање на отпад од електрична и електронска опрема и поставување на известувања за начинот на собирање на отпадот од електрична и електронска опрема во нивното место,
· за колективните правни лица кои ќе воспостават систем за собирање на отпад од електрична и електронска опрема, воспоставување на инфраструктура за собирање, чување, и транспорт на отпад. 
- Дали опцијата ќе предизвика оперативни трошоци за правните или физичките лица. Ако да, образложи ги трошоците.
Законот предвидува оперативне трошоците за производителите  за самостојно управување со отпадот од електрична и електронска опрема односно за вклучување на системот за колективно управување со отпадот од електрична и електронска опрема.
3. Придобивки
- Опис и опсег на финансиските придобивки за засегнати страни
Материјалот за рециклирање од отпадот генерира 5-7 пати повеќе работни места,  отколку што е потребно при горењето, и 10 пати повеќе работни места одколку што е потребно за отстранување на отпадот од електрична и електронска опрема во депониите. Со донесувањето на овој предлог закон ќе се воспостави систем за управување со отпад од електрична и електронска опрема со примена на меѓународните стандарди и оваа ќе се придонесува отворање на нови компани кои ќе се занимават со управување со отпад од електрична и електронска опрема со можност за генерирање на нови работни места. 
- Други нефинансиски придобивки за засегнати страни
Главна нефинанскиска придобивка се однесуваа на влијанија врз животната средина како резултат на прописното управување со отпадот од електрична и електронска опрема. 
4. Ризици и претпоставки
Трошоците за воспоставување на системот за одделно собирање, третман и рециклирање на отпадна опрема зависи од многу фактори. Основните претпоставки за целите на анализата на трошоци за воспоставување на колективно постапување со отпадна опрема се следниве:
· се претпоставува раст од 2% годишно на вкупната количина на електрична и електронска опрема од домаќинствата за период 2010 – 2020, 
· одделното собирање на отпадна опрема ќе започне во 2013 и воспоставениот систем ќе гарантира постигнување на цели, да се собере на територијата на Република Македонија 4 кг отпадна опрема од домаќинствата по човек до 31 декември 2020 година како и да постигната целите за преработка, 
· врз основа на искуствата од Земјите на Европската Унија ќе биде имплементиран систем за собирање на отпадна опрема од домаќинствата како издвоена соберена фракција на комунален отпад, во собирниот центар, или во други места за превземање чија работа ја обезбедуваат колективен постапувач,
· одделното собирање на отпадна опрема од домаќинствата ќе биде организирано во собирниот центар кој е уреден за превземање на отпадна опрема и за привремено складирање во специјални контејнери,
· празнењето на контејнерите ќе се извршува по однапред одреден распоред и тие ќе мора да се празнат најмалку еднаш месечно. За таа цел ќе се користат специјални возила,
· собирањето на отпадна опрема од домаќинствата ќе се одвива преку најмалку 1 собирниот центар  кои постојат во подрачјето на општина или општина во Градот Скопје,
· се претпоставува да се собере 40% количини на отпадна опрема од домаќинствата во собирните центри и 60% количини во други места за превземање чија работа ја обезбедуваат колективен постапувач,да се постигната цели за преработка со вклучување на лиценцирани фирми за третман и преработка.
Битно е да се напомене дека системот за колективно собирање на отпадна опрема од домаќинствата ќе ги исполни  цели за собирање на отпадна опрема од домаќинствата. 
5. Останати влијанија
	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	ДА
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Предлог Законот Закон за управување со електрична и електронска опрема и отпадна електрична и електронска опрема е  доставен на мислење кај следните органи на државната управа:
· Министерство за правда;
· Министерство за финансии;
· Министерство за економија;
· Министерство за здравство;
· Министерството за транспорт и врски;
· Стопанските комори во Република Македонија; 
· Секретаријат за законодавство при Владата на Република Македонија;
· Секретаријат за Европски прашања при Владата на Република Македонија, и

· Влада на Република Македонија.
Резиме на иницијалната
проценка на влијание на регулативата
1. Краток осврт на преферираното решение/опција: 
Согласно спроведените анализи, Министерството за животна средина и просторно планирање како преферирано решение ја прифати 2 опција. Имено Опцијата 2 предвидува Донесување на Закон за управување со електрична и електронска опрема и отпадна електрична и електронска опрема со утврдените мерки за унапредување на животна средина и подобрување на бизнис климата во Република Македонија.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
· Надворешни консултанти

· Јадранка Иванова, раководител на сектор за ЕУ

· Ленче Ќурчиева, помошник раководител на сектор за ЕУ

· Мирсат Есати, советник во секторот за ЕУ

· Бесаре Османи, помлад соработник во секторот за ЕУ

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
· Др. Неџати Јакупи, министер за животна средина и просторно планирање;

· Соња Лепиткока, заменик министер за животна средина и просторно планирање;

· Лидија Зафировска, државен секретар во Министерството за животна средина и просторно планирање.

Изјава од министерот
за иницијалната проценка на влијание на регулативата
Изјавувам дека предложениот материјал за иницијална проценка на влијанието на регулативата/ предлог закон
	1.1
	Нема влијание
	врз Бужетот на Република Македонија во висина поголема од 600.000.000 денари.

	2.
	Има влијание
	врз усогласеноста со законодавството на Европска Унија.

	3.
	Има влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание 
	врз економијата и врз обемот на државна помош.

	5.)
	Има влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 
Датум на објавување: // година
Вклучени организации и претставници:
Свое мислење дадоа следниве организации:
	ДА 

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 

	ДА

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување”?
	НЕ


Изјава од министерот
Јас, Др. Неџати Јакупи, министер за животна средина и просторно планирање , изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 
Потпис на министерот:
................................................................................


Датум:
19

